
<<Կովկասի պահպանվող տարածքների աջակցության ծրագիր – Հայաստան (Էկոտարածաշրջանային ծրագիր–Հայաստան, փուլ 3-րդ)>> դրամաշնորհային ծրագրի շրջանակներում կատարված ծախսերի վերաբերյալ
Գերմանական KfW բանկի ֆինանսավորմամբ իրականացվող <<Կովկասի պահպանվող տարածքների աջակցության ծրագիր – Հայաստան (Էկոտարածաշրջանային ծրագիր–Հայաստան, փուլ 3-րդ)>> հնգամյա (2015-2020) ծրագրի նպատակը ՀՀ Սյունիքի մարզի հարավային հատվածի բնական պաշարների և պահպանվող տարածքների կառավարման, ինչպես նաև հարակից համայնքների սոցիալ-տնտեսական վիճակի բարելավումն է: Այն հանդիսանում է դրամաշնորհային ծրագիր և իրականացվում է Գերմանական Ֆինանսական Համագործակցության շրջանակներում: 

ՀՀ բնապահպանության նախարարությունը հանդիսանում է ծրագրի իրականացման գործադիր մարմին, իսկ Ծրագրի իրականացման համար KfW բանկի կողմից ընտրվել է  միջազգային խորհրդատվական կոնսորցիում, որի առաջատարը գերմանական ԳԻՏԵՔ Խորհրդատվական ընկերությունն է /GITEC consult GmbH/:

Ծրագրի ընդհանուր բյուջեն կազմում է 8.25 մլն Եվրո, որից 1.67 մլն Եվրոն համարվում է Խորհրդատվական ծառայությունների արժեքը և ուղիղ ընթացակարգով դոնորից անմիջապես փոխանցվում է գերմանական ԳԻՏԵՔ Խորհրդատվական ընկերությանը՝ առանց շրջանառվելու կամ արտացոլվելու ՀՀ պետական գանձապետարանում ծրագրի իրականացման նպատակով բացված արտաբյուջետային և բյուջետային հաշվեհամարներում:

Մնացած 6.58 մլն Եվրոյի շրջանակներում առաջիկա 4 տարիների ընթացքում նախատեսվում են մի շարք ներդրումային ծրագրերի իրականացում ՀՀ Սյունիքի մարզում՝ վերը նշված, բնապահպանական և համայնքների սոցիալ տնտեսական զարգացման բաղադրիչներով: Համաձայն ծրագրի շրջանակներում կնքված համաձայնագրերով սահմանված ընթացակարգերի յուրաքանչյուր ծրագրային տարվա համար մշակվում է աշխատանքային ծրագիր, որը ֆինանսապես պետք է արտացոլվի տվյալ տարվա ՀՀ պետական բյուջեում և վճարումները կատարվեն սահմանված բյուջետային ընթացակարգերով:

Ինչ վերաբերում է ծրագրի շրջանակներում մինչ այժմ կատարված ծախսերին, ապա տեղեկացնում եմ Ձեզ, որ ՀՀ Սյունիքի մարզում կատարվելիք ներդրումների համար նախատեսված 6.58 մլն Եվրոյից ՀՀ պետական գանձապետարանում ՀՀ բնապահպանության նախարարության անունով բացված արտաբյուջետային հաշվեհամարին մինչ օրս KfW բանկի կողմից կատարվել է ընդամենը մեկ տրանշի փոխանցում՝ շուրջ 300.000 (երեք հարյուր հազար) Եվրոյի չափով, որից մինչ օրս որևէ ծախս կամ փոխանցում չի իրականացվել:

Դրամաշնորհային Ծրագրի իրականացման համար այն անհրաժեշտ է ներառել ՀՀ պետական բյուջեում, որի համար մշակվել և սահմանված կարգով ՀՀ կառավարության հաստատմանն է ներկայացվել <<Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու մասին>> ՀՀ կառավարության որոշման նախագիծը:

ՀՀ Սյունիքի մարզում հնարավոր խնդիրների և կոնֆլիկտների ուսումնասիրման, ծրագրի ծախսային ուղղությունների և առաջնահերթությունների որոշման, ինչպես նաև ծրագրի ընդհանուր ներդրումային պլանի և 2017թ-ի գործողությունների ծրագրի մշակման աշխատանքերն իրականացվել են  ԳԻՏԵՔ Խորհրդատվական ընկերության /GITEC consult GmbH/ կողմից, որի համար KfW բանկը մինչ այժմ Խորհրդատուին վճարել է 685.679,58 (Վեց հարյուր ութսունհինգ հազար վեց հարյուր յոթանասունինն ամբողջ հիսունութ հարյուերորդական) Եվրո՝ Խորհրդատուի մասնաբաժին 1.67 մլն. Եվրոյից:

